
ભારતમાં માર્ગ સલામતી 
અંગે એક ચિંતાજનક 

ચિત્ર સામે આવી રહ્યું છે. માર્ગ 
પરિવહન અને રાજમાર્ગ મંત્રાલયના 
તાજેતરના અહેવાલ મુજબ ૨૦૧૯ 
થી ૨૦૨૪ દરમિયાન દેશભરમાં 
માર્ગ અકસ્માતમાં ૧.૮૦ લાખથી 
વધુ રાહદારીઓનાં મોત થયાં છે. 
આનો અર્થ એ થયો કે દર વર્ષે 
સરેરાશ ૩૦,૫૦૦ થી વધુ લોકો 
ફક્ત એટલા માટે જીવ ગુમાવી 
રહ્યા છે, કારણ કે રસ્તાઓ પર 
તેમના માટે ચાલવાની કોઈ સલામત 
વ્યવસ્થા નથી. ભારતના મોટરિસ્ટો 
તો એવું જ માને છે કે રોડ ઉપર 
માત્ર તેમનો જ અધિકાર છે. તેઓ 
કોઈ પણ રાહદારીને રસ્તો ક્રોસ 
કરતાં જુએ ત્યારે વાહન ઊભું 
રાખવાને બદલે તેમના પર ધસી 
જાય છે. શહેરના વહીવટદારો પણ 
રસ્તાઓ બનાવે ત્યારે ફૂટપાથ 
બનાવવાનું ભૂલી જાય છે. ફૂટપાથ 
બને તો પણ તેના પર દુકાનદારોનું 
અને ફેરિયાઓનું અતિક્રમણ થાય 
છે, જેને કારણે પગે ચાલનારાને 
રોડ ઉપર ચાલવું પડે છે. આપણા 
દેશમાં સિક્સ લાઈન અને એઇટ 
લાઇનના હાઇ વે બને છે, પણ 
તેમાં એક પણ લાઈન રાહદારીઓ 
માટે રાખવામાં આવતી નથી. જો 
કોઈ રાહદારી હાઇ વે ક્રોસ કરવા 
માંગતો હોય તો તેણે પોતાનો જીવ 
જોખમમાં મૂકી દેવો પડે છે. નિષ્ણાતો 
માને છે કે ભારતમાં રાહદારીઓની 
સલામતીની લાંબા સમયથી 
અવગણના કરવામાં આવી છે, 
જેના કારણે મૃત્યુઆંક સતત વધી 
રહ્યો છે. તાજેતરમાં સુપ્રીમ કોર્ટે 
ચાલવું એ નાગરિકોનો મૂળભૂત 
અધિકાર જાહેર કર્યો છે અને 
સરકારને ફૂટપાથ અને સલામત 
રાહદારી રસ્તાઓ સુનિશ્ચિત કરવા 
માટે મજબૂત કાયદો ઘડવાનો 
નિર્દેશ આપ્યો છે.

રાહદારીઓના મૃત્યુની વધતી 
સંખ્યા પર ચિંતા વ્યક્ત કરતાં સુપ્રીમ 
કોર્ટે તાજેતરમાં એક મહત્ત્વપૂર્ણ 
આદેશ જારી કર્યો હતો કે સલામત 
ચાલવું એ નાગરિકોનો મૂળભૂત 
અધિકાર છે, જે બંધારણની કલમ 
૨૧મી હેઠળ જીવનના અધિકારનો 
એક ભાગ છે. સુપ્રીમ કોર્ટે સરકારને 
નિર્દેશ આપ્યો હતો કે તમામ માર્ગ 
વપરાશકર્તાઓ માટે સ્પષ્ટ રીતે 
સીમાંકિત ફૂટપાથ અને સલામત 
રાહદારી રસ્તાઓ સુનિશ્ચિત 
કરવામાં આવે. સુપ્રીમ કોર્ટે અગાઉ 
ફૂટપાથ પર અતિક્રમણ અને 
રાહદારીઓની સલામતી અંગે પણ 
ટિપ્પણીઓ કરી છે. દેશની તમામ 
પંચાયતો, નગરપાલિકાઓ અને 
મહાનગરપાલિકાઓ સુપ્રીમ કોર્ટના 
આ આદેશનું પાલન કરવાને 
બંધાયેલી છે. સુપ્રીમ કોર્ટે ધારદાર 
અવલોકન કર્યું છે કે ભારતીય 
શહેરો અને નગરોની ડિઝાઇન 
લાંબા સમયથી વાહનો પર વધુ પડતું 
ધ્યાન કેન્દ્રિત કરીને બનાવવામાં 
આવે છે, જેના કારણે રાહદારીઓ 
હાંસિયામાં ધકેલાઈ ગયા છે. જ્યાં 
પણ ફૂટપાથ અસ્તિત્વમાં છે, 
ત્યાં પણ મોટરાઇઝ્ડ પરિવહનનું 
વર્ચસ્વ જોવા મળે છે. સુપ્રીમ કોર્ટે 
ધ્યાન દોર્યું કે શહેરી આયોજન 
ધીમે ધીમે માનવીય અવરજવર 
કરતાં મોટરાઇઝ્ડ પરિવહનને 
પ્રાથમિકતા આપે છે. કોર્ટે કહ્યું 
કે તે શરમજનક છે કે આપણે 
પદયાત્રીઓના અધિકારોને 
ઓળખવા અને તેનું રક્ષણ કરવા 
પર ધ્યાન કેન્દ્રિત કરવામાં નિષ્ફળ 
ગયા. આ કદાચ એટલા માટે હતું 
કારણ કે આપણી કલ્પનાશક્તિ 
પર વાદળો છવાઈ ગયાં હતાં 
અને આપણું શહેર વહીવટીતંત્ર 
મોટર વાહનો માટે યોગ્ય રસ્તાઓ 
બનાવવામાં વ્યસ્ત હતું.  આ કદાચ 
ઉચ્ચ વર્ગની ભાવનાથી પણ પ્રેરિત 
હોઈ શકે છે, કારણ કે પૈડાંવાળાં 

મશીનો ફક્ત શ્રીમંતો માટે જ હતાં. 
જેમ જેમ અર્થતંત્રનો વિકાસ થયો 
અને સસ્તાં મોટર વાહનો બજારમાં 
પ્રવેશ્યાં, તેમ તેમ મોટરાઇઝ્ડ 
પરિવહનનાં તમામ માધ્યમો 
રસ્તાઓ પર પ્રભુત્વ ધરાવતાં 
થયાં છે. રાહદારીઓને એટલી 
હદે હાંસિયામાં ધકેલી દેવામાં 
આવ્યાં છે કે તેમને વાહનચાલકો 
માટે ઉપદ્રવ માનવામાં આવે છે, 
જેઓ નિયમિતપણે રાહદારીઓ 
અને તેમની ફૂટપાથ પર વાહન 
ચલાવે છે. આ અભિગમ હવે ચાલુ 
રહી શકે નહીં. બેન્ચે સુપ્રીમ કોર્ટ 
રજિસ્ટ્રીને આ ચુકાદાની નકલ 
ગૃહ અને શહેરી બાબતો, ગ્રામીણ 
વિકાસ, માર્ગ પરિવહન અને 

રાજમાર્ગ મંત્રાલયોને મોકલવાનો 
નિર્દેશ આપ્યો છે, જેથી તેઓ 
જરૂરી કાનૂની માળખું બનાવવાની 
તાત્કાલિક જરૂરિયાત પર વિચાર 
કરી શકે. સુપ્રીમ કોર્ટે કહ્યું કે 
તેમના નિર્ણયની એક નકલ કાયદા 
પંચને પણ મોકલવી જોઈએ.

સર્વોચ્ચ અદાલતે જણાવ્યું હતું 
કે જો કોઈ રાહદારી ફૂટપાથના 
અભાવે ઇજા પામે કે મરણ પામે 
તો જાહેર ફરજોના અમલીકરણ 
માટે શહેરી વિકાસ સત્તાવાળાઓ, 
મ્યુનિસિપલ કોર્પોરેશનો, 
નગરપાલિકાઓ અથવા પંચાયતો 
સામે બંધારણની કલમ ૩૮-૪૦ 
અથવા ચોક્કસ રાહત અધિનિયમ, 
૧૯૬૩ હેઠળ વળતરની માંગણી 
કરી શકાય છે. સુપ્રીમ કોર્ટે ઠરાવ્યું 
છે કે નિયુક્ત ફૂટપાથ પર ચાલવાના 
મૂળભૂત અધિકારના ઉલ્લંઘન 
માટે નુકસાનીનો દાવો કરવાનો 
અધિકાર છે. આ અધિકાર મોટર 
વાહન અધિનિયમ હેઠળ વ્યક્તિ 
કરી શકે તેવા દાવાથી અલગ 
છે. બેન્ચે કહ્યું કે જ્યારે નિયુક્ત 
ફૂટપાથ પર ચાલવાનો અધિકાર 
કલમ ​​૨૧ અને ૧૯ (૧)(ડી) નો 
મૂળભૂત ભાગ છે, ત્યારે તેના માટે 
કોઈ કાયદો અસ્તિત્વમાં નથી. આ 
અધિકાર જાહેર કરવા માટે જ નહીં 
પરંતુ તેને સુનિશ્ચિત કરવા માટે 
જવાબદાર લોકોની ઓળખ કરવા 
માટે પણ કાનૂની માળખું જરૂરી છે. 
આ કાયદામાં અધિકારોનું રક્ષણ 
અને વૃદ્ધિ થવી જોઈએ, ઉલ્લંઘનના 
કિસ્સામાં તાત્કાલિક નિવારણની 
જોગવાઈ કરવી જોઈએ અને આ 
મહત્ત્વપૂર્ણ અધિકારની યોજના 
બનાવવા, તેને અમલમાં મૂકવા 
અને લાગુ કરવા માટે પૂર્ણ સમયના 
નિયમનકારની સ્થાપના કરવી 
જોઈએ. ભારતના માર્ગ પરિવહન 
મંત્રાલયના આંકડા અનુસાર 
૨૦૧૯ થી ૨૦૨૪ દરમિયાન માર્ગ 
અકસ્માતોમાં જે ૧.૮૦ લાખથી વધુ 
રાહદારીઓનાં મોત થયાં તેમાંથી 
લગભગ ૩૧ ટકા મૃત્યુ રાષ્ટ્રીય 

ધોરીમાર્ગો પર થયાં હતાં. આ ડેટા 
દર્શાવે છે કે ભારતના હાઇ વે પર 
રાહદારીઓની સલામતી અત્યંત 
નબળી છે. રિપોર્ટમાં એ પણ ખુલાસો 
થયો છે કે ૨૦૨૪ માં રાહદારીઓના 
લગભગ ૫૪ ટકા મૃત્યુ ટુ-વ્હીલર 
અને કાર સાથે અથડામણને 
કારણે થયાં હતાં. નિષ્ણાતો 
કહે છે કે રસ્તાની અસુરક્ષિત 
ડિઝાઇન અને ફૂટપાથનો અભાવ 
આ અકસ્માતોનાં મુખ્ય કારણો 
છે. મંત્રાલયના અહેવાલ મુજબ 
રાહદારીઓનાં મૃત્યુની યાદીમાં 
તમિલનાડુ ૪,૭૧૨ મૃત્યુ સાથે ટોચ 
પર છે, ત્યાર બાદ બિહાર ૪,૧૪૯, 
મહારાષ્ટ્ર ૩,૩૪૪ અને પશ્ચિમ 
બંગાળ ૩,૨૪૧ મૃત્યુ સાથે બીજા ક્રમે 
છે. અહેવાલમાં એ પણ દર્શાવવામાં 
આવ્યું છે કે ૧૦ લાખથી વધુ વસ્તી 
ધરાવતાં ૫૩ મુખ્ય શહેરોમાં ૪,૩૨૮ 
રાહદારીઓનાં મૃત્યુ થયાં છે, જે 
કુલ અકસ્માતોના આશરે ૧૧.૮ 
ટકા છે. મોટા ભાગના અકસ્માતો 
શહેરોની બહાર રાષ્ટ્રીય અને 
રાજ્ય ધોરીમાર્ગો પર થઈ રહ્યા છે.

ઇન્ડિયા રોડ સેફ્ટી કેમ્પેનના 
વડા અમર શ્રીવાસ્તવે જણાવ્યું હતું 
કે સરકારે શહેરી વિસ્તારોની બહાર 
રાહદારીઓના મૃત્યુનાં વાસ્તવિક 
કારણોનો સંપૂર્ણ અભ્યાસ કરવો 
જોઈએ અને રાષ્ટ્રીય અને રાજ્ય 
ધોરીમાર્ગો પર રાહદારીઓ માટે 
પણ માર્ગો વિકસાવવા જોઈએ. માર્ગ 
સલામતી નિષ્ણાત અને ભૂતપૂર્વ 
સંયુક્ત સચિવ અભય દામલેના મતે 
દેશમાં ફૂટપાથ અને રાહદારીઓની 
સુવિધાઓ માટેનાં ધોરણો પહેલાંથી 
જ અસ્તિત્વમાં છે. સમસ્યા આ 
ધોરણોનો અભાવ નથી, પરંતુ 
તેમના અસરકારક અમલીકરણની 
છે. નિષ્ણાતો માને છે કે જ્યાં સુધી 
રસ્તાનું બાંધકામ વાહનચાલકોને 
ધ્યાનમાં રાખીને કરવામાં 
આવશે ત્યાં સુધી રાહદારીઓની 
સલામતી સુનિશ્ચિત કરી શકાશે 
નહીં. બાળકો, વૃદ્ધો અને અપંગ 
નાગરિકો માટે સલામત ફૂટપાથ 
અને રોડ ક્રોસિંગ હવે સમયની 
તાત્કાલિક જરૂરિયાત છે. સુપ્રીમ 
કોર્ટ સમક્ષ ચાલી રહેલા બીજા 
એક કેસમાં એમિકસ ક્યુરીએ 
સૂચન કર્યું છે કે રાષ્ટ્રીય ધોરીમાર્ગો 
રાહદારીઓ માટે સ્પષ્ટ સંકેતો 
અને ચેતવણીનાં બોર્ડ લગાવવામાં 
આવે. આવા સૂચકાંકો અકસ્માતો 
ઘટાડવામાં મદદ કરી શકે છે.

સર્વોચ્ચ અદાલતે કહ્યું કે રસ્તાઓ 
પર રાહદારીઓ માટે નિયુક્ત અને 
સારી રીતે બનાવેલા ફૂટપાથ હોય 
તે સુનિશ્ચિત કરવું જરૂરી છે. શહેરી 
વિકાસ સત્તાવાળાઓ, મ્યુનિસિપલ 
કોર્પોરેશનો, નગરપાલિકાઓ 
અને પંચાયતો ફૂટપાથ બનાવવા 
અને જાળવવા માટે જવાબદાર 
છે. તેમણે ફૂટપાથ અને અન્ય 
રાહદારી માળખાકીય સુવિધાઓની 
ડિઝાઇન, બાંધકામ અને જાળવણી 
કરવી જોઈએ, જેથી ખાતરી કરી 
શકાય કે તે સલામત છે, કારણ 
કે ચાલવું એ જીવનનો એક 
આવશ્યક ભાગ છે. સુપ્રીમ કોર્ટે 
નિયુક્ત ફૂટપાથ પર ચાલવાના 
રાહદારીઓના મૂળભૂત અધિકારને 
વધુ સારો અને અસરકારક 
બનાવવા માટે એક નિયમનકારી 
સંસ્થા બનાવવા પર પણ ભાર 
મૂક્યો છે.
- આ લખેમા ંપ્રગટ થયલેા ંવિચારો લખેકના ંપોતાના છે.

સુપ્રીમ કોર્ટે ચાલવું એ નાગરિકોનો મૂળભૂત અધિકાર જાહેર કર્યો છે અને સરકારને ફૂટપાથ અને 
સલામત રાહદારી રસ્તાઓ સુનિશ્ચિત કરવા માટે મજબૂત કાયદો ઘડવાનો નિર્દેશ આપ્યો છે

સ્થાનિક વહીવટીતંત્રની ફરજ ફૂટપાથો 
બનાવવાની અને જાળવવાની છે

 સંજય વોરા 

ડોપિંગ ટેસ્ટના ઇનકાર બદલ 
વોન્ડ્રોસોવા પર 4 વર્ષનો પ્રતિબંધ
પૂર્વ વિમ્બલડન ચેમ્પિયન 
વોન઼્ડ્રોસોવાએ પોતાના 
બચાવમાં માનસિક તણાવ 
અને ડરનો હવાલો 
આપ્યો

લંડન, તા. 22 :  માજી વિમ્બલડન 
ચેમ્પિયન માર્કેટા વોન્ડ્રોસોવા પર 
એન્ટી-ડોપિંગ ટેસ્ટ કરાવવાનો 
ઇનકાર કરવા બદલ સોમવારે ચાર 
વર્ષનો પ્રતિબંધ મૂકવામાં આવ્યો છે. 
જોકે, આ ચેક ખેલાડીએ બચાવમાં 
માનસિક તણાવ અને ડરનો હવાલો 
આપ્યો હતો. તેણે જણાવ્યું હતું કે 
જ્યારે ટેસ્ટિંગ એજન્ટે રાત્રે મોડેથી 
પોતાની સાચી ઓળખ આપ્યા વિના 
મારા ઘરની ઘંટડી વગાડી ત્યારે હું 
ડરી ગઇ હતી. ઇન્ટરનેશનલ ટેનિસ 
ઇન્ટિગ્રિટી એજન્સી (ITIA) એ 
આ જાહેરાત કરતા જણાવ્યું હતું કે, 
વોન્ડ્રોસોવાએ ગયા ડિસેમ્બરમાં ટેસ્ટ 
આપવાનો ઇનકાર કર્યો હતો અને 
એક સ્વતંત્ર ટ્રિબ્યુનલ (અદાલત) 
દ્વારા આ નિર્ણય લેવામાં આવ્યો છે. 

વોન્ડ્રોસોવા 2023ની ટાઇટલ મેચમાં 
ઓન્સ જેબુરને હરાવીને વિમ્બલ્ડનની 
પ્રથમ અનસીડેડ મહિલા ચેમ્પિયન 
બની હતી. તે જ વર્ષે તે કારકિર્દીના 
સર્વોચ્ચ છઠ્ઠા ક્રમે પહોંચી હતી. 

26 વર્ષીય વોન્ડ્રોસોવાએ એપ્રિલમાં 
એક ઇન્સ્ટાગ્રામ પોસ્ટ દ્વારા આ ચૂકી 
ગયેલા ટેસ્ટ અંગે વિગતવાર પ્રતિક્રિયા 
આપી હતી. વોન્ડ્રોસોવાએ જણાવ્યું 
હતું કે મારા માટે આ વિશે વાત કરવી 
ખૂબ જ મુશ્કેલ છે, પરંતુ હું મારા 
માનસિક સ્વાસ્થ્ય અંગે તમારી સાથે 
પારદર્શક રહેવા માંગુ છું. તાજેતરની 
ડોપિંગ કંટ્રોલની ઘટના એટલા માટે 
બની કારણ કે મહિનાઓના શારીરિક 
અને માનસિક તણાવ પછી હું ખૂબ 
જ ખરાબ પરિસ્થિતિમાંથી પસાર થઈ 
રહી હતી.

સ્ટોક્સ-એટકિન્સનને નાઈટક્લબ 
વિવાદમાં તપાસ સમિતિની ક્લીન ચીટ

હવે બંનેમાંથી કોઈ 
પણ ખેલાડી સામે કોઈ 
આગળની કાર્યવાહી 
કરવામાં આવશે નહી : 
સ્વતંત્ર ક્રિકેટ રેગ્યુલેટર

લંડન, તા. 22 : આ મહિનાની 

શરૂઆતમાં ન્યૂઝીલેન્ડ સામે ઈંગ્લેન્ડની 
જીત બાદ બનેલી એક નાઈટક્લબની 
ઘટના અંગે રમતની સ્વતંત્ર તપાસ 
સમિતિએ સોમવારે ઈંગ્લેન્ડના ક્રિકેટ 
કેપ્ટન બેન સ્ટોક્સ અને તેના સાથી 
ખેલાડી ગસ એટકિન્સનને નિર્દોષ 
જાહેર કર્યા છે. ઈંગ્લેન્ડ એન્ડ વેલ્સ 
ક્રિકેટ બોર્ડ (ઇસીબી) તરફથી લેખિત 
ચેતવણી મળ્યા બાદ, સ્ટોક્સ અને 
એટકિન્સન ગુરુવારથી શરૂ થનારી 
ન્યૂઝીલેન્ડ સામેની ત્રીજી ટેસ્ટ મેચ 
માટે ટીમમાં વાપસી કરવાના જ હતા. 
અગાઉ આ વિવાદના કારણે તેમને 
બીજી ટેસ્ટ મેચમાંથી બહાર રાખવામાં 
આવ્યા હતા.

સ્વતંત્ર ક્રિકેટ રેગ્યુલેટરે સોમવારે 
જણાવ્યું હતું કે, હવે બંનેમાંથી કોઈ 
પણ ખેલાડી સામે કોઈ આગળની 
કાર્યવાહી કરવામાં આવશે નહીં. 
રમતના નિયમોનું પાલન કરાવતી 
સંસ્થા ‘ક્રિકેટ રેગ્યુલેટર’એ જણાવ્યું 
હતું કે તેમણે પુરાવા એકત્ર કરવા 
અને તેની તપાસ કરવા માટે ઘણા 
પાસાઓ પર પૂછપરછ કરી હતી. 
તેમણે એક નિવેદનમાં જણાવ્યું કે, 
હાલમાં ઉપલબ્ધ તમામ માહિતીની 
ઝીણવટપૂર્વક સમીક્ષા કર્યા પછી, 
ક્રિકેટ રેગ્યુલેટરે નક્કી કર્યું છે કે કોઈ 
નિયમનો ભંગ થયો હોય તે સાબિત 
કરવા માટે પૂરતા પુરાવા નથી.

સેરેના 44 વર્ષની વયે વિમ્બલડન મહિલા 
સિંગલ્સમાં વાપસી કરશે

લડંન, તા. 22 (એપી) : સરેેના વિલિયમ્સે ત્રણ અઠવાડિયા પહેલા જાહેરાત કરી 
હતી કે ત ેચાર વર્ષ પછી પ્રોફેશનલ ટેનિસમા ંપરત ફરી રહી છે, અન ેહવ ેસ્પષ્ટ 
થઈ ગયુ ંછે કે આ દિગ્ગજ ખલેાડી 44 વર્ષની ઉંમરે વિમ્બલડનની મહિલા સિગંલ્સમાં 
પોતાનો જાદ ુબતાવવા તયૈાર છે. છેલ્લા ત્રણ અઠવાડિયાથી એવી અટકળો ચાલી 
રહી હતી કે 23 વખતની ગ્રાન્ડ સ્લેમ ચમે્પિયન સરેેના વિમ્બલડન સિગંલ્સમાં 
રમશ ેકે નહીં, પરંત ુહવ ેઓલ ઈંગ્લેન્ડ ક્લબ ેએક વાક્યના નિવદેનમા ંઆ વાતને 
સ્પષ્ટ કરી દીધી છે. ઓલ ઇંગ્લેન્ડ ક્લબે એક નિવદેનમા ંજણાવ્યું હતુ ંકે સરેેના 
વિલિયમ્સન ેમહિલા સિગલ્સમા ંઅતંિમ વાઇલ્ડ કાર્ડ આપવામા ંઆવ્યું છે. 

પ્રીતમ 10 મીટર એર 
રાઇફલમાં જુનિયર 
વર્લ્ડ ટાઇટલ જીત્યો
સહુલ, તા. 22 : યુવા ભારતીય શૂટર 

પ્રીતમ કેન્દ્રેએ ગઇકાલે રવિવાર ેઅહીં 
ISSF જુનિયર વર્લ્ડ ચમે્પિયનશિપમાં 
પુરુષોની 10 મીટર એર રાઇફલ ઇવને્ટમાં 
કૌશલ્ય અન ે એકાગ્રતાનંુ શાનદાર 
પ્રદર્શન કરીન ેગોલ્ડ મડેલ જીત્યો. ભારતે 
મહિલાઓની 25 મીટર પિસ્તોલ ટીમ 
ઇવને્ટમાં પણ બ્રોન્ઝ મડેલ જીત્યો, જનેાથી 
તનેા મડેલની સંખ્યા 11 થઈ ગઈ, જમેાં 
પાંચ ગોલ્ડ મડેલનો સમાવશે થાય છે. 
પોતાની બીજી આતંરરાષ્ટ્રીય ટુર્નામને્ટમાં 
ભાગ લઈ રહેલા 16 વર્ષીય પ્રીતમએ 
આઠ ખેલાડીઓની ફાઇનલમાં 251.3નો 
સ્કોર કરીન ેતટસ્થ ટીમોફે એલેનિકોવ 
અન ેનોર્વેના જને્સ ઓસ્ટલીન ેહરાવીને 
ભારતન ેગોલ્ડ મડેલ અપાવ્યો. 

અનકેપ્ડ ઓલરાઉન્ડર 
જેમ્સ કોલ્સનો સમાવેશ

લંડન, તા. 22 : ઇંગ્લેન્ડ અને વેલ્સ 
ક્રિકેટ બોર્ડ (ઇસીબી)એ આગામી 
મહિને ભારત અને ઇંગ્લેન્ડ વચ્ચે 
રમાનારી ટી-20 સીરિઝ માટે 17 
સભ્યોની ટીમની જાહેરાત કરી છે. 
યુવા બેટ્સમેન હેરી બ્રુક આ સીરિઝમાં 
ટીમનું નેતૃત્વ કરશે. ઇંગ્લેન્ડ ટીમમાં 
એકમાત્ર નવો ખેલાડી 21 વર્ષીય 
અનકેપ્ડ ઓલરાઉન્ડર જેમ્સ કોલ્સ છે, 
જેણે ઘરઆંગણે અને ઇંગ્લેન્ડ લાયન્સ 

માટે પોતાના પ્રભાવશાળી પ્રદર્શનને 
કારણે સિનિયર ટીમમાં પ્રથમ કોલ-
અપ મેળવ્યો છે. હેરી બ્રુકને ઇંગ્લેન્ડના 

નિયમિત ટી-20 કેપ્ટન તરીકે જાળવી 
રખાયો છે. બ્રાયડન કાર્સ અને જેમી 
ઓવરટન ઈજાને કારણે પસંદગી માટે 
ઉપલબ્ધ નહોતા.
ટી-20 સીરિઝ માટે ઇંગ્લેન્ડની ટીમ

હેરી બ્રુક (કેપ્ટન), રેહાન 
અહેમદ, જોફ્રા આર્ચર, સોની 
બેકર, ટોમ બેન્ટન, જેકબ બેથેલ, 
જોસ બટલર, જેમ્સ કોલ્સ, જોર્ડન 
કોક્સ, સેમ કુરન, લિયામ ડોસન, 
વિલ જેક્સ, સાકિબ મહમૂદ, આદિલ 
રશીદ, ફિલ સોલ્ટ, જોશ ટંગ,  
લ્યુક વુડ.

ભારત વિ ઇંગ્લેન્ડ ટી-20 
સીરિઝનું શેડ્યુલ

તારીખ	 મેચ	 સ્થળ
1 જુલાઈ	 પહેલી ટી-20	ચ ેસ્ટર-લે-સ્ટ્રીટ
4 જુલાઈ	 બીજી ટી-20	 માન્ચેસ્ટર
7 જુલાઈ	ત્રી જી ટી-20	 ટ્રેન્ટ બ્રિજ
9 જુલાઈ	ચ ોથી ટી-20	બ્રિ સ્ટોલ
11 જુલાઈ	 પાંચમી ટી-20	 સાઉથમ્પ્ટન

ભારત સામેની ટી-20 સીરિઝ માટે ઇંગ્લેન્ડની 
ટીમ જાહેર, હેરી બ્રુક કેપ્ટન તરીકે  યથાવત

અમદાવાદ CWGમાં 17 રમતો રમાશે, 
અગાઉ કરતાં 60% ઓછો ખર્ચ થશે
અમે અમદાવાદમાં ફરીથી 
17 રમતોના કાર્યક્રમ 
તરફ પાછા ફરી રહ્યા 
છીએ : કોમનવેલ્થ સ્પોર્ટ 
સીઇઓ

લંડન, 22 જનૂ : કોમનવલે્થ 
સ્પોર્ટના સીઈઓ કેટી સેડલીયરે 
સોમવાર ેજણાવ્યું હતુ ંકે, અમદાવાદમાં 
યોજાનારી 2030 કોમનવલે્થ ગમે્સમાં 
17 રમતોનો સમાવશે કરવામાં 
આવશે. કોમનવલે્થ સ્પોર્ટના નવા 
હોસ્ટિંગ મોડલના ભાગરૂપ ેઆ ગમે્સ 
અગાઉની આવૃત્તિઓ કરતાં આશર ે60 
ટકા ઓછા ખર્ચે આયોજિત કરવામાં 
આવશે.

આવતા મહિન ે શરૂ થઈ રહેલી 
2026 ગ્લાસગો કોમનવલે્થ ગમે્સ એક 

નાનુ ંસંસ્કરણ હશે, જમેાં ઇવને્ટન ેવધુ 
કરકસરયકુ્ત બનાવવાના હેતથુી 10 
સામાન્ય અન ે6 પરેા સ્પોર્ટ્સનો સમાવશે 
કરાયો છે. જોકે, 2030માં અમદાવાદ 
ગમે્સ માટે આ કાર્યક્રમનો મોટો વિસ્તાર 
કરવામાં આવશે. સેડલીયર ે એક 
વર્ચ્યુઅલ મીડિયા બ્રીફિગમાં જણાવ્યું કે, 
અમ ેઅમદાવાદમાં ફરીથી 17 રમતોના 
કાર્યક્રમ તરફ પાછા ફરી રહ્યા છીએ. 
અમ ેઆ કાર્યક્રમ નક્કી કરવા માટે 
હાલમાં ઇન્ડિયન ઓલિમ્પિક્સ કમિટી 
અન ેભારત સરકાર સાથ ેમળીન ેકામ 
કરી રહ્યા છીએ.

ખર્ચમાં વધારો અન ે બજટેની 
ચિતાઓન ે કારણ ે જલુાઈ 2023માં 
ઓસ્ટ્રેલિયાના વિક્ટોરિયા રાજ્યએ 
પીછેહઠ કર્યા બાદ, ગ્લાસગો 2026ની 
ગમે્સની યજમાની કરવા માટે આગળ 
આવ ય્ું હતંુ. પોતાના ‘ગમે્સ રીસેટ’ 

સિદ્ધાંતોના ભાગરૂપ,ે કોમનવલે્થ 
સ્પોર્ટે અગાઉની આવૃત્તિઓ કરતાં 
યજમાનીના ખર્ચમાં ધરખમ ઘટાડો 
કરવાનો પ્રયાસ કર્યો છે.

સેડલીયર ેજણાવ ય્ું કે, ભવિષ્ય માટેના 
અમારા નવા આયોજનમાં ખર્ચમાં 60 
ટકાનો ઘટાડો એ એક મખુ્ય ભાગ છે, 
અન ેઅમ ેઅમદાવાદ માટે આ જ લક્ષ્ય 
રાખ્યું છે. ગ્લાસગોએ બર્મિંગહામ ગમે્સ 
કરતાં ખર્ચમાં 60 ટકાથી પણ વધનુો 
મોટો ઘટાડો કરીન ેશાનદાર કામ કર્યું 
છે. આ ખર્ચ કપાતન ેસરળ શબ્દોમાં 
સમજીએ તો, 2022ની બર્મિંગહામ 
કોમનવલે્થ ગમે્સનો ખર્ચ અંદાજ ે78 
કરોડ પાઉન્ડ (780 મિલિયન પાઉન્ડ) 
થયો હતો, જ્યાર ે2026ની ગ્લાસગો 
આવૃત્તિ માત્ર 16 કરોડ પાઉન્ડ (160 
મિલિયન પાઉન્ડ)ની આસપાસ પરૂ્ણ 
થવાની અપકે્ષા છે.


